
1. Agorwyd y cyfarfod gan Kathleen Carroll

2. Pryfed peillio cynefinoedd sborion glo — Liam Olds, Buglife
(Gweler y sleidiau sydd wedi’u hatodi yn y ddogfen PDF)




Roedd sleidiau Liam yn cynnwys delweddau o bryfed a chynefinoedd y gellir eu
canfod ledled de Cymru. Gellir rhannu safleoedd pyllau glo’r gorffennol yn rhai sydd
wedi’'u hadfer (fel arfer ar gyfer cynhyrchu amaethyddol) a rhai lle mae planhigion yn
aildyfu’n naturiol, sy’n fwy diddorol yn ecolegol.

Mae’r diddordeb biolegol yn deillio o’r ffaith fod gan y safleoedd briddoedd sy’n brin o
faetholion sy’n atal llystyfiant fel gweiriau bras a mieri rhag goruchafu. Yn gyffredinol,
nid oes unrhyw darfu ar y safleoedd ac nid ydynt yn agored i gemegion amaethyddol
na gwrteithiau. Yn wahanol i safleoedd wedi’u hadfer, mae gan safleoedd heb eu
haddasu dopograffi amrywiol gydag agweddau, graddiannau, hydroleg a pH yn
amrywio ar draws safle. At ei gilydd, gallant gynnwys mosaig cymhleth o
gynefinoedd sy’n agos at ei gilydd a gallant ddarparu llawer o gyfleoedd i wahanol
rywogaethau o infertebratau eu manteisio arnynt. Un o nodweddion nodedig y
safleoedd hyn yw’r cymysgedd o gynefinoedd, gan gynnwys tir agored, ardaloedd a
ddefnyddir gan gymunedau arloesol cynnar, glaswelltir lled-naturiol, ardaloedd
prysgwydd, rhostir, pyllau byrhoedlog a gwelyau cyrs.

Darparodd Liam sleidiau yn darlunio’r amrywiaeth o gynefinoedd y gellir eu canfod
ac roedd y lluniau a ddangosodd yn dal harddwch y gwahanol rywogaethau
blaenoriaeth adran 7 y gallant eu cynnal.

Un o’r rhain oedd y gweirldyn llwyd, sydd fel arfer yn gysylitiedig & chynefin
arfordirol. Fodd bynnag, gellir dod o hyd i rai o’n poblogaethau sylweddol yn ne
Cymru ar safleoedd tomenni glo. Mae eu 6l-adain frith yn darparu cuddliw iddynt
mewn ardaloedd o dir noeth. Mae tir noeth hefyd yn creu microhinsawdd gyda
thymheredd uwch sy’n cynorthwyo datblygiad lindys. Disgrifiodd Liam hefyd I6ynnod
byw prin eraill y gellir eu canfod ar y safleoedd, gan gynnwys y gwibiwr llwyd, y
fritheg berlog fach a britheg y gors.

Mae gwyfynod sy’n hedfan yn ystod y dydd a geir ar safleoedd cyn-lofaol yn
cynnwys coedwyr (rhywogaeth adran 7 sy’n dirywio yn y DU), y gliradain chwe
rhesen (sy’n bwydo ar bysen-y-ceirw), y gweirwyfyn prin (rhywogaeth sy’n brin yn
genedlaethol ac sy’n gysylltiedig ag ardaloedd o laswelltir tal a sych) a’r gwalch-
wyfyn gwenynaidd ymyl gul (rhywogaeth adran 7). Mae hyn yn dangos y gall
rhywogaethau diddorol gytrefu safleoedd os rhoddir cyfle iddynt wneud hynny. Mae
Liam wedi bod yn astudio safleoedd cyn-lofaol ers tua deng mlynedd ac yn aml
mae’n dod o hyd i rywogaethau newydd sy’n dechrau eu cytrefu.

Mae gwenyn yn un o brif ddiddordebau Liam ac mae wedi dod o hyd i ryw 15i 16
rhywogaeth o gacwn ar safleoedd cyn-lofaol yn ne Cymru. Tynnodd Liam sylw at 'y
rhywogaethau prin, gan gynnwys y gardwenynen Iwydfrown a chacynen y llus. Gellir
dod o hyd i nifer o wenyn turio gwahanol. Mae’n debyg mai’r wenynen durio dresgl|,
rhywogaeth adran 7, yw’r un y mae Liam yn dod ar ei thraws amlaf ar safleoedd.
Hefyd i'w gael mae gwenynen durio’r melynydd a’i chleptobarasit prinnach,
gwenynen nomad y melynydd.

Nid yn unig y mae safleoedd yn bwysig i infertebratau ond i amrywiaeth o
rywogaethau ar draws gwahanol dacsonau, gan gynnwys ffyngau, planhigion
fasgwlaidd ac anifeiliaid fel ymlusgiaid. Gofynnodd Liam i ni ystyried y cysylltedd y



mae’r safleoedd hyn yn ei gynnig a sut maen nhw’n cyfrannu’n fawr at fioamrywiaeth
yn ne Cymru.

Mae Buglife yn arwain prosiect a ariennir gan raglen Rhwydweithiau Natur
Llywodraeth Cymru (ac sydd hefyd yn cael ei gefnogi gan ymddiriedolaeth elusennol
D’Oyly Carte), sef Prosiect Cysylltiadau Sborion Glo. Cynhelir y prosiect o fis Ebrill
2024 i fis Rhagfyr 2025 mewn 13 o safleoedd prosiect ar draws tair ardal awdurdod
lleol (Blaenau Gwent, Caerffilia Rhondda Cynon Taf). Nod y prosiect yw cael gwell
dealltwriaeth o werth safleoedd sborion glo ar gyfer bioamrywiaeth ac ymgysylltu ag
aelodau’r cyhoedd ynghylch pwysigrwydd y safleoedd hyn. Bydd y prosiect yn
edrych ar ecoleg, daeareg a threftadaeth y safleoedd. Mae arolwg ecolegol o
fryoffytau a ffyngau yn cael ei gynnal. Mae Buglife yn ymgysylltu & chymunedau lleol
i ddeall sut mae’r safleoedd yn cael eu defnyddio a’'u gwerthfawrogi ganddynt. Bydd
digwyddiadau celf ac arolwg yn cael eu defnyddio i helpu i archwilio cysylltiad pobl
a’r safleoedd.

Mae adran 7 yn rhestru cynefinoedd mosaig agored ar dir a ddatblygwyd yn flaenorol
fel cynefinoedd o’r pwys pennaf at ddiben cynnal a gwella bioamrywiaeth mewn
perthynas & Chymru. Fodd bynnag, teimlai Liam fod safleoedd yn agored i niwed.
Nododd fod pwysau datblygu ac olyniaeth naturiol yn fygythiadau mawr i’'r
cynefinoedd hyn. Pwysleisiodd yr angen am reolaeth i gynnal bioamrywiaeth a
phwysigrwydd cydweithio ag awdurdodau lleol a thirfeddianwyr.

Sylwadau yn deillio o'r sesiwn holi ac ateb

Mae Buglife wedi ymgysylltu &’r adolygiad diogelwch o safleoedd tomenni glo. Yn
amlwg, diogelwch y cyhoedd fydd y prif ystyriaeth sy’n llywio unrhyw beth a fydd yn
digwydd ar y safleoedd hyn. Fodd bynnag, mae angen i ni gofio ein bod mewn
argyfwng natur a bod y safleoedd hyn yn cynnal rhywogaethau prin a rhywogaethau
dan fygythiad. Mae Buglife yn gweithio gyda thimau rheoli diogelwch tomenni yn yr
amrywiol awdurdodau lleol i'w helpu i ddatblygu dealltwriaeth o’r cynefinoedd pwysig
a’r hyn sydd ei angen ar rywogaethau. Un o allbynnau eu prosiect yw cynhyrchu
taflenni arfer da ar gyfer rheoli. Bydd y rhain hefyd yn cwmpasu cynlluniau adfer.
Gobaith Buglife yw y bydd cyfaddawdau’n bosibl ac, os oes angen gwneud unrhyw
waith ar safle, y gellid ei wneud mewn ffordd sy’n gadarnhaol i fioamrywiaeth.

Mae oedran safleoedd yn amrywio, gyda rhai safleoedd yn hen iawn, yn dyddio o’r
1880au, ac eraill yn fwy diweddar, o’r 1980au. Mae olyniaeth gyda mwy o
rywogaethau coed yn ymsefydlu yn broblem ac yn arwain at golli microgynefinoedd.
Mae rheoli safleoedd yn ddrud ac yn heriol, yn enwedig wrth ddefnyddio peiriannau
ar domenni glo ag ochrau serth iawn.

Mae gwaith Buglife ar hen safleoedd glofaol wedi canolbwyntio ar dde Cymru. Mae
safleoedd glo yng ngogledd-ddwyrain Cymru hefyd a chynigiodd Bethan gysylltu ag
ecolegwyr awdurdodau lleol yn yr ardaloedd hynny er mwyn iddynt allu cysylltu &
Buglife a bod yn ymwybodol o’r gwaith sy’n cael ei wneud yn ne Cymru.

Roedd Liam o’r farn y gallai safleoedd tomenni glo bioamrywiol, y mae llawer
ohonynt mewn perchnogaeth gyhoeddus, gyfrannu at gyrraedd targed 30 erbyn 30 y

nod bioamrywiaeth byd-eang.

3. Cysylitu’r Arfordir — Clare Flynn (Swyddog Prosiect Cysylitu’r Arfordir)
(Gweler y sleidiau sydd wedi’u hatodi yn y cyflwyniad PowerPoint)

Bu Clare yn gweithio’'n flaenorol i Ymddiriedolaeth Cadwraeth Cacwn. Yn ystod y
flwyddyn a hanner ddiwethaf, mae hi wedi bod yn gweithio gyda Pharc Cenedlaethol
Arfordir Penfro i gyflawni prosiect rheoli tir o’r enw Prosiect Cysylitu’r Arfordir, a
ariennir gan Lywodraeth Cymru drwy Dirweddau Cynaliadwy, Lleoedd Cynaliadwy.
Mae cyllid Tirweddau Cynaliadwy, Lleoedd Cynaliadwy yn berthnasol i dri Pharc
Cenedlaethol Cymru a’r pum Ardal o Harddwch Naturiol Eithriadol.

Yn aml, ceir ardaloedd bioamrywiol ar hyd llain arfordirol gul Sir Benfro, ac maent
dan bwysau oherwydd amaethyddiaeth ddwys a nifer fawr o ymwelwyr. Er enghraifft,
mae tegeirian y waun a serennyn y gwanwyn yn bresennol ar draeth poblogaidd
iawn Barafundle gerllaw lle mae llawer iawn o ymwelwyr yn yr haf. Nod y prosiect,
mewn partneriaeth a thirfeddianwyr, yw galluogi adferiad natur a chysylltu
cynefinoedd mewn ardaloedd prosiect o fewn hanner milltir i’r llain arfordirol.

Yr uchelgais yw cyrraedd y tu hwnt i'r llethrau amddiffynnol. Mae’r syniad o ‘un cae
yn 6l yn ddull sydd wedi’i ddefnyddio i gynyddu gwydnwch ac ehangu’r ddarpariaeth
ar gyfer natur i'r tirweddau hynny sy’n cael eu ffermio’n ddwys.

Amcan allweddol arall i'r prosiect oedd modelu a datblygu ‘cynllun amaeth-
amgylcheddol bach’ gyda swyddogion maes i gefnogi tirfeddianwyr. Un o’r pethau
allweddol ar gyfer Cysylltu’r Arfordir, yn wahanol i sut roedd aelodau’r tim wedi
gweithio o’r blaen, oedd y gallent ymateb i ymholiadau rheoli tir, ac roedd ganddynt
gyllideb i alluogi gweithredu.

Gallent gynnig cyllid opsiynau cyfalaf i ffermwyr/tifeddianwyr ar gyfer ffensio (opsiwn
poblogaidd), cymysgeddau hadau, creu pyllau, rheoli prysgwydd (sydd bob amser yn
bwysig wrth weithio ar laswelltiroedd a chynefinoedd agored), plannu gwrychoedd,
coetiroedd a choed, a chloddiau cerrig / waliau / gwrychoedd traddodiadol. Gallent
hefyd gynnig taliadau rheoli i ffermwyr/tirfeddianwyr dros gytundeb pum mlynedd
sy’n caniatau i'r tim weithio gyda ffermwyr i adfer a chreu cynefin. (Gellir gweld rhestr
lawn o opsiynau cyfalaf a rheolaeth ar Sleid 5.)

Lansiwyd Cysylltu’r Arfordir ym mis Gorffennaf 2023 gyda ffenestr agored o chwe
wythnos. Cafwyd 70 o ymholiadau ac aethpwyd & 45 o’r rhain ymlaen i’r cynllun.
Roedd ffermydd masnachol yn cyfrif am dri chwarter o’r safleoedd ac roedd y
gweddill yn perthyn i dirfeddianwyr llai (1-10 erw). Mae Sleid 6 yn dangos
dosbarthiad y 45 safle. Mae 98% o’r ffermydd o fewn safle dynodedig (17%), yn
gyfagos i safle dynodedig (49%), neu o fewn 500 metr i safle dynodedig (24%).

Yn ystod haf 2023, ymwelwyd & safleoedd a gweithio gyda’r tifeddianwyr i lunio
pecyn o fesurau.

Disgrifiwyd fferm enghreifftiol, nodweddiadol ar gyfer y prosiect gan Clare lle
rhoddwyd tri chytundeb rheoli ar waith: rhostir arfordirol (gan weithio gyda Chyfoeth



Naturiol Cymru, a gychwynnodd reolaeth); dolydd gwair; a glaswelltir cyfoethog ei
rywogaethau (a oedd yn cael ei bori’n drwm gan geffylau o’r blaen a lle cyflwynwyd
cynllun pori cadwraeth newydd). Roedd opsiynau cyfalaf yn cynnwys ffensio i alluogi
pori, clirio prysgwydd ar ardaloedd o lethrau arfordirol, a dehongli (gan alluogi
ymgysylltiad ymwelwyr ar y safle gwersylla). Mae Sleid 8 yn darparu ffigurau ar gyfer
y camau gweithredu craidd a ariannwyd ar draws y prosiect.

Yn 2024, cynhaliwyd monitro cydymffurfedd a monitro llinell sylfaen. Dangosodd
Clare enghraifft o 20 hectar o borfa arfordirol yn Angle (ger Castellmartin, sydd a
chynefinoedd prin o infertebratau). Nid oedd y safle wedi’i wella’n ddwys ar gyfer
amaethyddiaeth ond roedd wedi cael ei bori'’n drwm. Roedden nhw’n gallu ariannu’r
ffermwr i osod ffensys newydd a mynd &’r stoc i ffwrdd am dri mis yn ystod yr haf.
Mae Sleid 9 yn llun a dynnwyd chwe wythnos ar 6l i’r stoc gael eu tynnu

ac yn dangos ardal gyfoethog ei blodau. Mae Clare wedi cael ei syfrdanu gan y
canlyniadau hyd yn hyn ac mae hi’n cael ei chalonogi gan yr hyn y gellir ei gyflawni
drwy fesurau syml. Mae’r broses o ymgysylltu & ffermwyr a gweld y newidiadau ar eu
tiroedd wedi bod yn wirioneddol gadarnhaol. Mae swyddogion prosiect a ffermwyr
wedi dysgu oddi wrth ei gilydd. Mae’n broses barhaus gyda hyblygrwydd yn
allweddol a deialog yn hollbwysig.

Dewisodd tri ffermwr yr opsiwn tir &r ymylol. Fe wnaethon nhw ddod o hyd i
blanhigion o bwysigrwydd bioamrywiaeth ar ledled y DU, e.e. y trwyn-y-llo lleiaf.

Daw cyllid swyddog prosiect ar gyfer y prosiect i ben ym mis Mawrth 2025, ond bydd
cyllid ar gyfer y pum cytundeb rheoli yn parhau.

Daeth Clare i'r casgliad bod cefnogaeth gan swyddogion prosiect, sy’n darparu
cyngor ac anogaeth i dirffeddianwyr, yn hanfodol. Ei blaenoriaeth yw datblygu
monitro a hoffai i hyn gynnwys monitro dan arweiniad tirfeddianwyr, ond mae’n
sylweddoli y bydd hyn yn anodd gan fod ffermwyr mor brysur. Mae hi’n datblygu
monitro cydymffurfedd ar gyfer 2025 ac yn gweithio gyda gwirfoddolwyr i ddatblygu
protocol monitro glaswelltir y gellir ei ddefnyddio i gasglu data dros amser.

Mae Clare eisiau rhannu arfer gorau. Mae’n bwysig bod gwersi a ddysgwyd yn Sir
Benfro yn cael eu rhannu. Bu cydweithio cadarnhaol gyda chydweithwyr o fewn y
Parc Cenedlaethol. Fodd bynnag, hoffai fynd y tu hwnt i hyn i lefel Cymru gyfan. Mae
hi wedi dechrau sgwrs gyda Llywodraeth Cymru ac mae angen datblygu hyn. Bydd
cydweithwyr sy’n gwneud gwaith ar dirweddau arfordirol yn ne Cymru yn ei chysgodi
yn haf 2025. Mae Clare yn hapus i unrhyw un gysylltu & hi am ragor o wybodaeth.

Sylwadau yn deillio o’r sesiwn holi ac ateb

Mae profiad Clare o gael cefnogaeth ffermwyr/tirfeddianwyr wedi’i rannu’n ddau grivp
bras. Mae ymgysylltu wedi bod yn haws gyda thirfeddianwyr sydd & daliadau tir llai,
sydd wedi symud i orllewin Cymru i ymddeol, sydd ag amser, ac sy’n awyddus i
gyflawni camau gweithredu dros fioamrywiaeth. Roedd yr elfen ariannu o gymorth i
ddenu ffermwyr masnachol i’r prosiect. Fe wnaeth hynny ganiatau iddynt adeiladu
perthnasoedd yn raddol. Dros amser, roedden nhw’n gallu gweithio gyda phob
ffermwr yn unigol, gwrando arnynt, a darganfod beth oedd yn digwydd ar eu tir.



Canfu Clare fod llawer o ffermwyr yn barod i wneud eu rhan dros fioamrywiaeth a’r
heriau sy’n ein hwynebu ond efallai’n amharod i ymuno & chynlluniau amaeth-
amgylcheddol oherwydd eu bod yn credu na fyddent yn hyblyg. Felly, roedd cael
cefnogaeth swyddogion prosiect yn allweddol. Roedd Clare o’r farn y byddai monitro
dan arweiniad tirfeddianwyr yn ddefnyddiol. Fodd bynnag, gan fod ffermwyr mor
brysur, bydd yn anodd iddynt fynychu hyfforddiant. Y tu allan i’r prosiect, efallai y
byddai targedu grwp bach penodol o ffermwyr yn ffordd o gael ymgysylltiad.

Wrth ddatblygu cyfraddau talu, dechreuodd Clare gyda chyfraddau ar gyfer
cynlluniau amaeth-amgylcheddol blaenorol. Prif ystyriaeth i dimau prosiect oedd beth
fyddai’'n daliad rhesymol i gael ffermwr i newid eu dulliau rheoli, e.e. troi caeau
silwair yn ddolydd gwair. Fodd bynnag, mae datblygu ‘ymddiriedaeth’ yn allweddol.
Wedi i ddau ffermwr llaeth dwys mawr ymuno &’r prosiect, ac un ohonynt wedi tynnu
dwy borfa fawr allan o gynhyrchiant, fe helpodd hyn i osod cynsail yn yr ardal wrth i
ffermwyr siarad &’i gilydd.

Yn Sir Benfro, wrth symud ymlaen, bydd adeiladu etifeddiaeth i’r buddsoddiadau
pum mlynedd hyn yn helpu gwaith cydweithredol yn y dyfodol ac yn adeiladu
prosiectau o amgylch clystyrau o ffermydd. Gallai prosiect bioamrywiaeth posibl yn y
dyfodol ganolbwyntio ar dir ar.

4. Sicrhau Dyfodol Cynaliadwy: Egwyddorion Amgylcheddol, Llywodraethiant
a Thargedau Bioamrywiaeth ar gyfer Cymru Wyrddach (Katherine Mullin,
Rose Malleson a Sophie Mallett, Llywodraeth Cymru)

Cyflwynodd Katherine Mullin y Fframwaith Bioamrywiaeth Byd-eang, sy’n nodi llwybr
i gyrraedd y weledigaeth fyd-eang o fyd sy’n byw mewn cytgord & natur erbyn 2050.
Ymbhlith elfennau allweddol y Fframwaith Bioamrywiaeth Byd-eang mae pedwar nod
ar gyfer 2050 a 23 targed ar gyfer 2030. Mae’r targedau hyn wedi’u rhannu’n dri
chategori: lleihau bygythiadau i fioamrywiaeth, diwallu anghenion pobl drwy
ddefnydd cynaliadwy a rhannu buddion, ac offer ac atebion ar gyfer gweithredu a
phrif ffrydio.

Bydd Bil Dyfodol Cynaliadwy yn ymgorffori egwyddorion amgylcheddol yng
nghyfraith Cymru, gan sefydlu corff lywodraethiant amgylcheddol a chyflwyno
fframwaith targedau bioamrywiaeth yng Nghymru.

Bydd Fframwaith Targedau Bioamrywiaeth Cymru yn ymgorffori ymrwymiad Cymru
i'r Fframwaith Bioamrywiaeth Byd-eang. Bydd yn sail i'r fframwaith i atal a gwrthdroi
dirywiad bioamrywiaeth a bydd dyletswydd ar Weinidogion Cymru i osod y targedau
statudol. Bydd y targedau statudol hyn yn cael eu gosod drwy ddeddfwriaeth eilaidd
a byddant yn cefnogi’r pwrpas natur-bositif ac yn cryfhau monitro ac adrodd. Er
mwyn cynnal atebolrwydd, bydd gofyniad i weinidogion gyhoeddi datganiadau. Bydd
dyletswydd statudol ar awdurdodau cyhoeddus i gyfrannu at gyflawni’r targedau.
Bydd dyletswydd hefyd i godi ymwybyddiaeth o fioamrywiaeth ac i ddylanwadu ar
newid ymddygiad.

Cyn gosod targedau ar gyfer Cymru, rhaid i'r gweinidogion geisio cyngor gan bobl y
maent yn eu hystyried yn annibynnol ac sydd &’r arbenigedd perthnasol o ran

gwybodaeth wyddonol ar fioamrywiaeth. Bydd dyletswydd ar weinidogion i gyflawni’r
targedau. Felly, wrth eu gosod, rhaid i weinidogion fod yn fodlon bod targed yn
gyraeddadwy. Rhaid i dargedau nodi safon i'w chyflawni. Er mwyn caniatau mesur
cynnydd y targed, rhaid cael un neu fwy o ddangosyddion wedi’u halinio ag ef a
dyddiad cyflawni.

Yn ystod y cyfarfod, cynhaliwyd gweithdai i flaenoriaethu targedau er mwyn cael
cipolwg ar ba dargedau’r Fframwaith Bioamrywiaeth Byd-eang oedd fwyaf
perthnasol i aelodau’r fforwm. Defnyddiwyd Padlet ar-lein i gasglu barn. Roedd yr
wybodaeth a geisiwyd yn cynnwys yr hyn yr oedd yr aelodau targed yn credu fyddai
a’r effaith fwyaf cadarnhaol yng Nghymru, a oedd aelodau’n gwneud gwaith i helpu i
gyrraedd targedau, ac a oeddent yn cynnal gwaith monitro y gellid ei ddefnyddio neu
ei addasu fel dangosydd. Roedd Padlet ar agor tan 5pm i aelodau ychwanegu eu
barn.

Arwyddion cynnar o beth oedd prif dargedau blaenoriaeth pobl oedd fel a ganlyn:
Targed 1 (Cynllunio a rheoli pob ardal i leihau colli bioamrywiaeth) a Tharged 10
(Gwella bioamrywiaeth a chynaliadwyedd mewn amaethyddiaeth, dyframaethu,
pysgodfeydd a choedwigaeth).

5. Cyich gorchwyl

Rhannwyd y cylch gorchwyl cyfredol ar y sgrin. Cynhaliwyd trafodaeth fer a bydd
cylch gorchwyl wedi’i addasu ar gyfer y cyfarfod nesaf yn cael ei ddosbarthu i’r grivp
i gael sylwadau.

6. Unrhyw fater arall

Rhoddodd Dan Baxter (Uned Gwenyn Genedlaethol ) yr wybodaeth ddiweddaraf am
y gacynen felyngoes. Eleni, daethpwyd o hyd i 24 o nythod yn ne-ddwyrain Lloegr.
Darparwyd dolen i dudalen newyddion yr Uned Gwenyn Genedlaethol ar BeeBase:
Diweddariad treigl ar y gacynen felyngoes 2024 » Asiantaeth lechyd Anifeiliaid a
Phlanhigion — Uned Gwenyn Genedlaethol — BeeBase.

7. Dyddiad y cyfarfod nesaf

Bydd y cyfarfod nesaf yn gyfarfod hybrid. Diolch yn fawr i Maria Golightly am gynnig
ein croesawu ym Mannau Brycheiniog. Bydd pél Doodle gyda dyddiadau
awgrymedig yn cael ei ddosbarthu.


https://www.nationalbeeunit.com/about-us/beekeeping-news/asian-hornet-2024-rolling-update
https://www.nationalbeeunit.com/about-us/beekeeping-news/asian-hornet-2024-rolling-update

